
	క.	
నిచ్చలు నీవిటు చేసిన

నిచ్చెద మీకొలఁది నిండు లేడును నిండ

న్వెచ్చించుకొమ్ము నావుడు

నచ్చట నృపుఁ డియ్య కొని గృహంబున కరిగెన్.

	ఉ.	
ప్రొద్దున లేచి యిండ్లు ధనపూర్ణము లౌట యెఱింగి యాత్మలోఁ

దద్దయు సంతసిల్లి వసుధావరుఁ డుజ్జయినీశు మీఱుచుం

బెద్దల నంధులన్ హితులఁ బేదల నందఱఁ గూర్చి యర్థముల్

దొద్దలు చేసే దాననిరతుం డనఁ బైకము చిక్కకుండఁగన్.

	క.	
ఈగతి ననుదినమును భాం

డాగారములెల్ల రిత్తలైనం దనువ

య్యోగినులకు నాహుతిగ ని

యోగించుచు నిచ్చ ధనము లొసఁగుచునుండున్.

	ఉ.	
ఈక్రియఁ బర్వుకీర్తి నుతియించుచు యాచకు లెల్లఁ జెప్పఁగా

నాక్రమ మేర్పడ న్విని ప్రియంబును జోద్యము నగ్గలింపఁగా

విక్రమభూషణుఁడు మునివేషముతో నట కేగి యోగినీ

చక్రగృహంబులో నతనిసత్త్వముఁ జూడఁ దలంచి యుండఁగన్.

	ఉ.	
ఆనగరంబులోని నృపుఁ డల్లన రే యరుదెంచి మంత్రని

స్ఠానిరతాత్ముఁడై జపము సల్పి ఘృతాహుతులిచ్చి యగ్నిలో

మేనును వేల్చి యోగినులమెచ్చున దొల్లిటిరూపు దాల్చి యా

పూనిక నర్థము ల్వడసి పోయి భజించె వితీర్ణిఁ గర్ణుఁడై.

	క.	
మఱునాఁటిరాత్రి మునుకడఁ

దఱి యెఱిఁగి యవంతివిభుఁడు దయదైవాఱం

గొఱఁతపడకుండ వెరవుగ

నెఱమంటలకుండ మున్న యెడ కరుదెంచెన్.



	 107












[image: ]

[image: ]

"https://te.wikisource.org/w/index.php?title=పుట:సింహాసన_ద్వాత్రింశిక_(కొరవి_గోపరాజు).pdf/375&oldid=306862" నుండి వెలికితీశారు

		 ఈ పేజీలో చివరి మార్పు 18 ఆగస్టు 2020న 00:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







